
Winyo nitiere mopogore opogore kendo gin gi 

kido maopogore. Nitie winyo manyalo fuyo e yamo 

bende nitiere winyo ma ok nyal fuyo. Nitiere winyo 

machamo kothe kod winyo machamo ring’o.

Atudo en winyo marachar kendo moko okikore 

rateng’. Atudo ohero manyo chiembe e pige 

magudore molil. Atudo ka onyuolo tong’ to ok mul 

nikech ojakunogi.

Achuth en achiel kuom winy majadak but nembe. 

Ohero chamo reche motho e dho nam. Achuth 

nigi del mapek kod yier mogar kendo gilwar piyo 

moloyo winy mamoko.

Aluru en winyo matin majabedoga e bunge, lumbe 

modongo maboyo kod puothe. Ringe mit aduwa. 

Buombe bith kendo boyo moloyo winy moko 

matindo.

Akuru nigi kido marabuor to buombe nigi kido 

moduong’o rateng’. Akuru ohero chamo kothe mag 

buya kod koth bel mopidhi e puothe. Akuru nigi 

tielo machieko kod wich matin moloyo dende.

Osogo en winyo ma ng’eny dende en ratong’. Winy 

gi gin achiel kuom winyo maloso udi madongo e 

piny ngima. Osogo chamo kothe gi kute.

Agak en winyo ma rateng’ mapichni ma kore 

rachar. Agak ohero chamo ring’o. Agak en winyo 

ma ok nyal pidhi.

Tula en winyo ma ohero fuyo gotieno. Kendo 

en winyo ma chamo ring’o. Tula e winyo kende 

manyalo neno kido marabulu kata gi chien.

Awendo en winyo majadak e bungu. Awendo nyalo 

kawo ndalo mang’eny ka ok omodho pi. Awendo en 

winyo ma dhano nyalo chamo kendo inyalo pidhe.

Ngili en achiel kuom winy mapek e del. En winyo 

ma wiye duong’ to ng’ute nyadundo. Ngili ohero 

nuo wach ma dhano wacho.

Gweno en winyo ma odak gi dhano. Gweno ma 

dhako iluongo ni si. Gweno ma dichuo iluongo ni 

thu gweno.

Onego warit winyo ma waneno nikech welo moa e 

pinje maoko biro neno gi. Ma wadak godo e ute wa 

bende onego wami chiemo malong’o.

